
Mae cael brawd neu chwaer ag anabledd dysgu neu 
anghenion ychwanegol eraill yn gallu cael eff aith fawr ar 
eich bywyd a gall olygu bod eich profiadau chi o ddydd i 
ddydd yn wahanol iawn i’ch cyfoedion. Mae gan ofalwyr 
sy’n frodyr neu chwiorydd ran bwysig ym mywyd eu brawd 
neu chwaer anabl. Er enghraiff t, brodyr neu chwiorydd yn 
aml yw ein cyfeillgarwch cyntaf a hiraf, a chwaraeant ran 
fawr yn ein bywyd cymdeithasol, wrth ddatblygu sgiliau ac 
mewn rhannu profiadau newydd. Mae’n debygol y bydd gan 
frodyr a chwiorydd ran wrth ddarparu gofal emosiynol a/
neu gorff orol a dylid eu cydnabod oherwydd bod ganddynt 
rôl werthfawr. Hefyd, mae brodyr neu chwiorydd yn debygol 

iawn hefyd o fod yn eiriolwyr 
ac, yn aml, helpant i’w 

brawd neu chwaer gael y 
gefnogaeth angenrheidiol 

i fyw bywyd da.

06 Brodyr a chwiorydd – eu 
rôl mewn Cefnogaeth 

Tyfu i fyny gyda safbwynt unigryw

Gyda’r holl gyfrifoldebau ychwanegol hyn, mae’r rhan fwyaf 
o frodyr neu chwiorydd yn tyfu i fyny’n gynt na’u cymheiriaid, 
yn enwedig o ran aeddfedrwydd emosiynol. Mae brodyr a 
chwiorydd yn dysgu’n uniongyrchol sgiliau amynedd, empathi, 
cyfathrebu creadigol a pha mor bwysig yw hi i weld y person 
cyfan, nid dim ond ei ddiagnosis neu ei anawsterau. Er bod rôl 
brodyr neu chwiorydd yn hynod arwyddocaol, gallant gael eu 
hesgeuluso’n aml, ac nid yw cymdeithas bob amser yn rhoi 
pwys ar y rôl hirdymor a chwaraeant ym mywyd eu brawd neu 
eu chwaer. Pan fydd hyn yn digwydd, gall fod cost i’w datblygiad 
a’u lles os na chaiff eu rôl ei chydnabod. 

Pwysau teuluol

Weithiau, bydd pwysau ar y teulu i allu rhoi cymaint o sylw i’r 
brawd neu’r chwaer ag y dymunent o ganlyniad i anghenion 
gofalu am eu brawd neu’u chwaer. Dywed llawer o rieni mai 
un o’r pwysau mwyaf yw llwyddo i roi amser a sylw cyfartal. Er 
bod y brodyr neu’r chwiorydd yn aml yn deall hyn, gall arwain 
at deimlo’u bod yn cael eu gadael allan yn anfwriadol. Gall rhai 
brodyr neu chwiorydd deimlo bod eu profiadau bob dydd mor 
wahanol i brofiadau eu cyfoedion, fel eu bod yn cael trafferth 
dod o hyd i bethau sy’n gyffredin. Mae hyn yn arbennig o wir 
o ran aeddfedrwydd emosiynol, oherwydd bod gan lawer o 
frodyr neu chwiorydd ymdeimlad cryfach o empathi a thosturi, 
yn ieuengach.

Hefyd, efallai nad oes ganddynt gynifer o gyfleoedd am 
weithgareddau cymdeithasol neu hamdden o ganlyniad i rôl 
ofalu ar y cyd y teulu. Efallai bod hyn o ganlyniad i ddiffyg amser 
gan y teulu i fynd â’r brawd neu’r chwaer i weithgareddau 
eraill, gall fod problemau ag arian, neu gall fod pryderon am 
amgyffrediad y cyhoedd pan fydd y teulu cyfan allan yn y 
gymuned. Mae’r pwysau hyn ar y cyd weithiau’n gallu peri mwy 
o risg unigedd neu allgau i frodyr neu chwiorydd. Mae cynnydd 
pellach i’r risg hwn pan all eu brawd neu’u chwaer weithiau 
arddangos ymddygiadau a all fod yn rhyfedd neu’n bryderus 
i eraill. Gall y ffactorau hyn wir brofi lles a gwydnwch person.

Mae brodyr a 

Dod o hyd i gymorth

Mae llawer o adnoddau ar gael i rieni a brodyr a chwiorydd i 
helpu i gefnogi’u rôl. Gallai’r rhain gynnwys helpu pobl eraill 
i ddatblygu mwy o ddealltwriaeth ynghylch diagnosis eu 
brawd neu’u chwaer, neu’r gwahanol ffyrdd o gyfathrebu a 
rhyngweithio a all gael eu defnyddio. Os gall brawd neu chwaer 
weithiau arddangos ymddygiad sy’n bryderus, gall dysgu am 
hyn a’r rhesymau posibl dros yr ymddygiad helpu brodyr a 
chwiorydd i ymdopi’n well ac ymateb yn gadarnhaol. Mae 
hawl gan frodyr a chwiorydd ddysgu am ddull Cefnogaeth 
Ymddygiad Cadarnhaol (PBS), oherwydd bydd yn eu helpu i roi 
syniadau ac atebion ar waith sy’n cefnogi ansawdd bywyd eu 
brawd neu’u chwaer, gan helpu i leihau ymddygiad trallodus. 
Gall datblygu ein dealltwriaeth o hyn helpu i feithrin gwydnwch 
a gall roi ffyrdd gwahanol i ni o esbonio’r ymddygiad i eraill, fel 
cymheiriaid neu weithwyr proffesiynol, fel y gallant ddeall yn 
well a pheidio â barnu.

Gall PBS gael ei ddefnyddio ochr yn ochr â thechnegau eraill 
i helpu pobl i fyw bywyd da a hapusach. Mae’n arbennig o 
ddefnyddiol i oedolion a phlant sydd weithiau’n gallu arddangos 
ymddygiadau sy’n peri pryder ac y gall fod angen help arnynt i 
reoli’u hymddygiad mewn ffordd sy’n teimlo’n gywir iddynt. Mae 
PBS yn ein helpu i feddwl am brofiad bywyd a lles y person 
yn eu cyfanrwydd, yn hytrach na dim ond canolbwyntio ar 
ymddygiad. Prif nod PBS yw gwella ansawdd bywyd y person, 
gan wneud iddo deimlo’n fwy hyderus yn ei fyd ac, felly, yn fwy 
hyderus wrth reoli ymddygiad.  

Mae PBS yn ein 
helpu i feddwl am 
brofiad bywyd a 
lles y person yn 
eu cyfanrwydd, yn 
hytrach na dim 
ond canolbwyntio 
ar ymddygiad 

Proses PBS – sut mae’n gweithio

Mae PBS yn cynnwys:

l	 Dod i adnabod y person; ei hoffterau a’i ddiddordebau, 
sut mae’n cyfathrebu, a sut mae’n well ganddo brofi 
a rhyngweithio â’r byd o’i gwmpas. Bydd y person, ei 
deulu a’i gylch cymorth yn gysylltiedig. Mae ei wreid-
diau mewn dull sy’n canolbwyntio ar yr unigolyn ac 
mae’n cysylltu â’r sgyrsiau ‘beth sy’n bwysig i mi’. 

l	 Yn aml, mae adnabod digwyddiadau neu sefyllfaoedd 
y mae’r person yn eu cael yn anodd neu’n drallodus – 
sy’n gallu ysgogi ymddygiadau penodol – yn cael eu 
galw’n ‘sbardunau’. Edrychwn ar sut mae’r person yn 
mynegi’i hun pan na fydd rhywbeth yn gwbl gywir. Mae 
cael darlun clir o ymddygiadau’r person pan fydd yn an-
hapus neu’n bryderus yn gallu helpu pawb i ymateb yn 
gynorthwyol ac yn gyson. Yna, rydym yn gweithio allan 
gyda’n gilydd beth roedd y person yn ceisio’i gyfleu neu 
ei gyflawni pan ddefnyddiodd yr ymddygiad hwn, oher-
wydd bydd yn ein helpu i ddeall yr ystyr wrth wraidd yr 
ymddygiad. Y nod yw rhagweld pryd mae ymddygia-
dau’n debygol o ddigwydd, disgrifio sut olwg sydd ar yr 
ymddygiadau a datblygu dealltwriaeth o’r diben neu’r 
rheswm.  

l	 Defnyddiwn y dysgu hwn i greu cynllun cymorth sy’n 
canolbwyntio ar yr unigolyn, sy’n rhestru’r holl bethau 
sy’n bwysig i helpu’r person i deimlo’n hapus, yn ddiogel 
a’i fod yn cael ei gynnwys. Er enghraifft, sut i gyfathrebu, 
sut mae’r person yn mwynhau treulio’i amser, neu sut 
rydym yn cefnogi’i iechyd corfforol. Byddai’r cynllun he-
fyd yn rhestru ‘sbardunau’ posibl y person a’r hyn y gall-
wn ei wneud gyda’n gilydd i’w lleihau. Yn achos y sbar-
dunau hynny na ellir eu hosgoi, gallai’r cynllun gynnwys 
opsiynau ymarferol ynghylch sgiliau a thechnegau sy’n 
helpu. Er enghraifft, os yw mannau prysur yn sbardun, 
byddai’r cynllun yn cynnwys technegau tynnu sylw a 
chymhorthion cyfathrebu a allai helpu aelod y teulu i 
ymdopi’n well. Mae’r holl elfennau hyn yn canolbwyntio 
ar gefnogi lles y person a lleihau’r angen iddo ddefnyd-
dio ymddygiadau sy’n anodd iddo ymdopi â nhw. Gal-
wn y rhain yn Strategaethau Rhagweithiol, a nhw ddylai 
lunio rhan fwyaf y cynllun. Yn ogystal â Strategaethau 
Rhagweithiol, mae hefyd yn cynnwys strategaethau clir 
ar gyfer sut i ymateb os bydd ymddygiad yn digwydd. 
Yr enw ar y rhain yw Strategaethau Adweithiol. Bydd 
y strategaethau’n dibynnu ar sut beth yw’r ymddygiad, 
beth yw’r ystyr wrth wraidd yr ymddygiad a sut gallwn 
gynorthwyo’r person i reoli’r ymddygiad mor ddiogel a 
pharchus â phosibl. 

Strategaethau 
rhagweithiol 
ddylai lunio  
rhan fwyaf  
y cynllun 



l	 Mae deall bod ystyr i bob ymddygiad yn llywio popeth 
a wnawn mewn PBS, ac os gallwn chwilio am y neges 
yn hytrach na dim ond gweld yr ymddygiad, gallwn 
ymateb i anghenion person mewn ffordd y mae’r 
person yn teimlo bod ganddo reolaeth drosti. Pan fydd 
pawb yn deall nad yw’r person yn tarfu nac yn ceisio 
achosi niwed yn fwriadol, gallwn gefnogi’r person yn 
weithgar, yn hytrach na chosbi’n adweithiol pan fydd yr 
ymddygiad yn digwydd, neu gymryd hynny’n bersonol. 

Bod yn bartner pwysig

Dylai brodyr neu chwiorydd gael eu cynnwys hefyd wrth 
adolygu neu ddiweddaru cynlluniau’n rheolaidd i sicrhau eu 
bod yn parhau i adlewyrchu anghenion eu brawd neu’u chwaer 
yn llawn. A hwythau’n aml yn cynnig dealltwriaeth unigryw, 
gall brodyr neu chwiorydd wir helpu i gael pethau’n gywir. 

Rhagor o wybodaeth

I gael cymorth cyffredinol lleol i deuluoedd a gofalwyr, 
cysylltwch â Fforwm Cymru Gyfan:  
www.allwalesforum.org.uk 

I gael cymorth ag ymddygiad sy’n herio, cysylltwch â’r  
Challenging Behaviour Foundation:  
www.challengingbehaviour.org.uk 

Gweler y ddogfen Adnoddau Ychwanegol am ragor o 
wybodaeth.   

